
శ్రీరంగమాహాత్మ్యము








క. ఏనిచ్చిన సుమమాలిక , యేనుఁగచేతికి నొసంగ నింతటి గర్వం

      బేనురకఁ జూచి తాళిన, మౌనుల కిఁక నేటిబ్రదుకు మత్తులచేతన్.

సీ. ఇల్వలవాతాపు లేమైఱి నాచేత చండించి యొక నిముషంబులోన

      మేరువుతోఁ బోరి మిన్నెల్ల నిండిన వింధ్యాద్రి యెటఁబోయె యెెఱుఁగరాదె

      యాపోశనప్రాయమై వార్ధులన్నియు నరచేతనుంచుట మరచినావె

      నీదు పట్టంబుననిలిచిన నహుషుఁడు గర్వించి యేమయ్యెఁ గానవైతి

      యొక్కతల బ్రహ్మరుద్రదివ్యులు ధరిత్రి, కొక్కతల యేనునైయున్నయునికివినవె

      యట్టికుంభజుఁ డిచ్చిన యలరుదండ, నేలవైచిన సిరు లింక నేల నిలుచు.

క. ఈ నీకలుములు వారధి, లోనన్ బడుఁగాక ననుచు లోపాముద్రా

      జాని శపించిన నింద్రుఁడు, మానసమున గలఁగి గురుని మంత్రముచేతన్.

క. జాబిల్లికొలని చెంగటి, యాబిల్వసరోవరము మహాత్మ్యమున నిజ

      శ్రీబాలహల్య గైకొని, యాబర్హిర్ముఖవిభుండు యరుగుట వినికిన్.

క. అచ్చటికి వచ్చి యమ్ముని, వచ్చిన ప్రియశిష్యుఁ జూచి నాకొకకథ ము

      న్నిచ్చటి మహిమముగా నా, క్రుచ్చన్ నారదుఁడు మదికి గోచరమయ్యెన్.

మ. వినుపింతున్ మునుమున్ను హేమకుఁ డనన్ విశ్వంభరాభారభా

      జనబాహాదిమభోగి శాంతితమవిజ్ఞానాత్మయోగాద్యవ

      ర్తనుఁ డాచక్రమహీధరాకలిత సప్తద్వీపనానాజయా

      జ్జనవాసా పరిణాత సర్వజనరక్షాదక్షుఁడై పెంపునన్.

సీ. పఠియించు నొకవేళ శరదమేయతివృష్టి ధరణికన్యావృష్టి బరిహరింపఁ

      గాయు నెండలు భానుకరణి విల్విరివేళ నీదుచేఁ బ్రజ నొప్పి నెనయు నీక

      విసరి చల్లనిగాడ్పు లసమాన పవమానశాబమై మండ్రువేసవులయందు

      పండించు సస్యసంపద లోషధీశుఁడై తృణలతాదాత్యంతమృతము నించి

      చేరనీయఁడు రుజులందుఁ జనక నీచు, మృత్యువును భూమిజనుల ధార్మికుఁడతండు

      యోగిబలముల దివిజులు యాగడములు, సాగనీయఁడు యొక్కొక్కసమయములను.

గీ. ఇచ్చినవియెల్ల బాత్రంబు లేమిచేసె, నేవి సుకృతంబులాడిననెల్ల సత్య

      మెచ్చినవి యెల్ల ధర్మంబు లెందునున్న, నిధులుగా ధాత్రి యేలె నానృపతిమౌళి.

క. జన్నములు పెక్కు లొనరిచి, యెన్నఁడు పగయనెడి మాట యెఱుఁగక దీనా

      సన్నుల పాలిఁట నిల్చిన, పెన్నిధియై యుండెఁ జింత పెనచెన్ మదిలో.

ఉ. చేసితి యాగముల్ మహియశేషము నేలితి దానవైఖరిన్

      భూసురకోటికెల్లను ప్రభుత్వ మొసంగతి సర్వదిగ్జయో

		 ఈ పేజీలో చివరి మార్పు 22 డిసెంబరు 2020న 05:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

